
He whakarapopoto

He taonga taturu nga rakau taketake o Aotearoa. Engari, ka matemate haere étahi o nga rakau
taonga kei te ngahere, na te ngangara e kai ana, ko waikura métera tétahi, ko mate kauri tétahi atu.
NG reira, ko te kaupapa o te tuhinga nei ki te kohikohi i nga korero hei whakamarama atu i énei ta
mauiuitanga o nga rakau taketake. Ko te whakatakotoranga e whai ake nei, ka whai i é&tahi pou hei
karawarawa i ténei tuhinga. E wha énei pou; tuatahi—ko te whakamarama i te tikanga o te rangahau
nei; tuarua—ka ata tirohia nga mate e rua e ngau ana i te rakau; tuatoru—ka ata tirohia nga korero
tawhito mo nga rakau o te wao, me te patai, he aha nga matauranga Maori hei whainga ma tatou ki
te huarahi o te ora? Ko te tuawha—ko nga kitenga whakamutunga.

I'mua i te taenga mai o te Maori ki Aotearoa, kapia
te nuinga o te whenua i te ngahere, i nga manu, i
nga rakau, i nga pépeke hoki. I nga wa o nehera,
ka tii oho te Maori i Te Wao Tapu Nui a Tane. A,
i mohio ké hoki ratou, he atua hei whakamaru-
maru, hei whakaora i te tangata.

E ai ki nga matanga putaiao, i tipu ké mai te
maha o nga rakau no Aotearoa i te kotahi miriona

New Zealand.

tau ki muri i te pakarutanga o te whenua maiia
Gondwana. Ko Gondwana te ingoa o te hononga
0 nga whenua i mua atu i te 100 miriona tau ki
muri. Ara, ko nga whenua éra, ko Ahitereiria, ko
Te Tiritiri o te Moana, ko Arapia, ko Marakahia,
ko Awherika, ko Amerika, ko Inia, ko Aotearoa
ano hoki. I te tiritiria mai o Aotearoa, e ai ki
nga matauranga o te putaiao, ka wehe tahi nga

rakau me nga manu e moéhiotia nei e tatou i
Aotearoa.

Engari, ka matemate haere te ngahere. Ko
tatou ke, ko te tangata te tino hoariri ake ki nga
kararehe i te ngahere, me nga rakau taonga tuku
iho. N0 te rautau tekau ma rima ka timata te mate
haere o te moa i te nuku o te whenua (Perry et al.,
2014). Na te Maori te moa i patu kia korehaha
rawatia. A, né muri i te tau 1858, i timata te
paihamu, te toriura, me éra timomo riha rawaho
te horapa haere, puta i Aotearoa. Kua huri te
torutoru kirearea ki te manomano (Atkinson,
2006). Na, kua ngaro haere te tangi, te waiata
roreka o nga manu Maori. N6 nga tau 1900, i
timataria te kaha turaki i te whenua o Aotearoa.
Ka timata te Kawanatanga i te kaupapa tope-
tope rakau, ki te whakatt pamu, ki te whakatipu
ngahere paina, hei mahi moni, hei mahi pakihi.
Heoi, kua matemate a-moa étahi o nga taonga o
te wao, a, kua tata ngaro étahi atu o nga rakau
Maori (de Lange et al., 2004). E kite ana tatou e
heke haere ana te mauri i roto i nga ngahere me
ona tini e noho whakaraerae ana.

Inaianei, kua hua mai étahi wero hou i te nga-
here. Ko nga raru matua e hachae ana i te ngahere,
ko te hou mai o te waikura métera (Teulon et al.,
2015; Toome-Heller et al., 2020) me te mate kauri
(Bradshaw et al., 2020; Winkworth et al., 2021).
Ko énei mate e kai kikini ana i nga rakau taketake i
nga wao o Aotearoa. Ko nga wahi e mohiotia ana e
tipu ana te mate i nga rakau mo te mate kauri, mai
i Te Tai Tokerau, ki Tauranga Moana, nuku atu ki
Te Tara o Te Ika-a-Maui ki Moehau, whakawhiti
atu ki Maniapoto, ki Te Tai Hauauru, ki Kawhia
Moana, ka mutu, ki nga moutere o Aotea. Mo te
waikura métera, ko te kitenga tuatahi o ténei momo
mate i Te Waipounamu, i Te Tau Thu o te Waka,
a, kua horapa haere ki te nuinga o Te Tka-a-Maui
inaianei. He maha nga tipu taketake i Te Araroa, i
Te Tai Rawhiti e kainga ana e ténei mate.

Ko nga taonga taketake he rawa whangai enei
i étahi 0 ngd momo umanga i Aotearoa. He maha
nga pakihi e whirinaki ana ki nga uri a Tane hei
oranga mo ratou. He nui nga awenga o ténei
ngangara kinga hua tauhokohoko o ténei whenua.
Ka raru hoki ko te ahumahi miere o te rohe na te
kaha ngau o te mate ki nga rakau manuka. He nui
rawa te putea ka riro i te 6hanga miere.

Ko te tino pakanga kei waenganui i a tatou,
kia whakapaepae atu ki 6 tatou nei rakau. Ko te
whenua tétahi oranga mo tatou katoa. He aha te
huarahi pai ki te whakakore i nga taniwha e tamia
ana nga taonga o tatou tipuna? E hiahia ana nga
Maori ki te whakatika, ki te manaaki, ki te awhi
ranei i te raruraru nei? Ko te awangawanga ke

india tonu nei, me péhea ra e tiaki ai i ténei o 0
tatou rakau Maori? E ai ki étahi, ko te hon-
onga o te matauranga Maori, me te matauranga
putaiao te mere pounamu e patu ai i ténel mate
(Bradshaw et al., 2020; Lambert et al., 2018;
Ngata-Aerengamate, 2020; Tora, 2019). He aha
ta te Maori tirohanga hei atawhai, hei akiaki hoki
i te kaupapa?

NGO reira, ko te kaupapa o te tuhinga nei ki te
kohikohi i nga korero hei whakamarama atu i
énei ti mauiuitanga o nga rakau taketake. Ko te
whakatakotoranga e whai ake nei, ka whai i étahi
pou hei karawarawa i ténei tuhinga. E wha énei
pou; tuatahi—ko te whakamarama i te tikanga o
te rangahau nei; tuarua—ka ata tirohia nga mate e
rua e ngau ana i te rakau; tuatoru—Xka ata tirohia
nga korero tawhito mo nga rakau o te wao, me te
patai, he aha nga matauranga Maori hei whainga
ma tatou ki te huarahi o te ora? Ko te tuawha—ko
nga kitenga whakamutunga.

He whakamarama i te tikanga o te
rangahau nei

Ko “Kaupapa Maori” te tikanga taturu o te
rangahau nei. Hei ta Smith (1999), ko te ran-
gahau kaupapa Maori, he momo rangahau hei
whakapakari i nga kaupapa, nga tikanga, me nga
matauranga o te Maori. Ka @ te rangahau nei ki
nga matapono Maori, me nga uara o te tikanga
rangahau kaupapa Maori. Koia hoki te raru o nga
rangahau n6 mua e kawea nei e nga kairangahau
tauiwi—kua tamia haeretia énei ahuatanga Maori.
He rangahau kore hua, kare hoki he painga mo
te Maori. Ko te rangahau kaupapa Maori, he
rangahau—i te Maori, na te Maori, mo6 te Maori.
Hei ta Smith (1999) ano, ko te rangahau kau-
papa Maori, he kaupapa whakamana i te tangata
Maori, e mea ana ia, “Kaua e takahia te mana o
te tangata” (p. 120). Hei ta Pihama et al. (2002), e
tika ana kia hono hoki te kairangahau ki te hapori
e rangahautia ana e ia.

Ko te matauranga Maori hei whakatinana
i nga whakaaro, nga pukenga, nga tikanga,
nga kaupapa hoki hei arahi i nga Maori ki te ao
marama. E mea ana a Hikuroa (2017, p. 5).

Ka wharikitia te matauranga Maori ki te ahu-
rea Maori, ki nga uaratanga me te ao marama.
Ko te purakau me te maramataka, he momo
puna matauranga and hoki i waihangatia e nga
tikanga me nga taera i whakawhanake motuhake
ai, haunga i éra atu matauranga ke.

Ahakoa, he hohonu te hononga o te matauranga
Maori ki te taiao me ona ahuatanga katoa, kare

and te ao putaiao Pakeha kia ata whakaaro nui
mai ki te uara o taua matauranga (Hikuroa, 2017;
Smith, 1999). Hei ta Rereata Makiha, he raru téra:

Kua roa ra te ao Pakeha, e taunu ana, e hakaiti
ana, e hakaparahako ana, i nga matauranga a
te Maori. Ina hakarongo ratou ki nga korero o a
tatou nei purakau, ka kiia nei, he marahau, horekau
he hua o éra korero, he ‘myths’ noa iho, né. Ka
mutu, he nui nga akoranga kei roto i nga purakau,
hei ako i a tatou, me pehea te tirotiro i te taiao,
me péhea te tirotiro me hakamahi i te matauranga
Maori hei arataki i tétahi kaupapa e kore taea e te
ao putaiao Pakeha te tirotiro. . . . Kore e taea [nga
Pakeha], ta te mea, horekau ratou e mohio ana ki
nga hononga o nga mea katoa nei, né. Kei reira ké
te matauranga a te Maori e hono ana i nga mea o
te rangi, o te whenua, ki te moana. Ka mutu, ko te
otinga o éna mea — e rongo ai i te po, e rongo ai i
te ao. (wakahuiatvnz, 2018, 10:34)

Ehara i te mea he nui ake te mana o te pataiao
Pakeha i te matauranga Maori. E ai ki étahi,
me noho weherua te matauranga Maori, me te
matauranga putaiao Pakeha. Engari, ki étahi atu,
he waka hourua (Pitama et al., 2014), ka hikoi
ngatahi nga mea e rua (Re: News, 2021). He ao
hurihuri ténei. Ko te ara Pakeha hei puare i te
hangarau o te ao hurihuri. He wa tona me whai
tika matauite ao Maori, he wa hoki tona me whai
matau i te ao Pakeha. Hei ta Bartlett et al. (2012)
ko te Two-Eyed Seeing te huarahi kia tutuki pai
ai nga whainga o te rangahau. Kei tétahi whatu
te kitenga o te putaiao Pakeha, kei téra atu whatu
te matauranga Maori. Ahakoa he rereké énei
matauranga, ména e rua nga whatu hei titiro, he
pai ake te kite whanui. Ko te whakapono o ténei
rangahau, me ruku hohonu ki nga matauranga
katoa ki te kimi i nga hua pai kia ora ai nga painga
o te ngahere (Hikuroa, 2017). No reira, ko te
whainga nui o ténei rangahau he kimi huarahi,
kia puta ai nga hua mo te whakakore i te mauiui
onga rakau Maori. He rangahau ténei hei tautoko
i éra whakaaro. Ki te kore te matauranga Maori e
whai wahi atu ki nga rangahau o nga mate rakau,
kei raro téra rangahau e putu ana.

Tukanga rangahau

Itetau2019, mokoriano te tapui o te kawanatanga
i étahi putea e rua, hei turaki i te mate kauri, me
te waikura métera. Ko te putea tuatahi hei ranga-
hau i nga mate e rua nei. Ka toru tau énei mahi
e kawea ana, a, he tata ki te $20 miriona tara
te rahi. Ko te putea tuarua mo te mate kauri
anake, he $20 miriona ano i tukuna ki te kete

hei rangahau i te mate nei. Ka riro te putea ki
te ropt o New Zealand’s Biological Heritage:
Nga Rakau Taketake. He maha nga ropa e mahi
ngatahi tuatahi ana i raro i te maru o te kaupapa
nei; ko nga hapori Maori, nga matanga putaiao,
te kawanatanga, nga kairangahau me éra atu. Ko
to matou ropu tétahi o nga ropu kei waenganui
i te kaupapa whanui. Tokowaru nga tangata i to
matou ope rangahau. Ko He taonga Ké te Ngahere
te ingoa o te kaupapa rangahau.

Ko te kaupapa o ténei rangahau kia rapu matau-
ranga no téna hapn, no téna hapi. Ko te raraunga
kounga te momo rangahau i whiriwhiringia e
matou. He pai ake te raraunga kounga i te raraunga
tatau ki te kohikohi i nga whakaaro, i nga kare
a-roto, i nga waiaro me nga whanonga a nga tan-
gata. Hei ta Moewaka-Barnes (2006), he pai ki nga
kairangahau Maori te raraunga kounga hei kohi i
te matt o nga korero tuku iho a-waha, kanohi ki
te kanohi. I hoki atu nga kairangahau ki ia hapori,
ki te kimi whakautu mo te patai nei; ko téhea te
huarahi tika hei tiaki i 6 tatou nei taonga? Neke
atu i te ono tekau nga tangata Maori i uiuitia ai e
matou. I uiuitia nga tangata kanohi ki te kanohi.
I kowhiritia nga tangata ra i runga i 6 raitou méhio-
tanga ki nga ngahere, ara, ko nga kaitiaki whenua,
nga hau kainga, nga tohunga, me nga kaumatua
hoki. I muri mai, i tuhingia e nga kaituhi korero te
katoa o nga uiui, a, i kimihia, i rapuhia nga take
i puta mai i nga tangata i uiuitia. Ko nga kitenga
matua i puta i ténei rangahau, he whenumitanga,
ara i ahu mai i nga matatuhi, i nga uiuinga me nga
wananga. [ ata tirohia nga kaupapa, nga oritetanga
o nga korero whakahoki i nga uiui, a, i kitea nga
kupu hei whakapuaki i ténei rangahau.

Ko énei tuhinga nga kohinga o nga whakaaro
o te hunga rangahau, “He taonga ké te ngahere”.
I wananga, i huihui matou katoa ki te whakawhiti
korero mo nga uiuitanga. E rima nga kitenga i puta
mai i te rangahau; karakia, purakau, mahitahi,
tohu, me te rahui.

Nga mate e rua e ngau ana i te rakau

Na nga hau o Tawhiri-matea, i tae mai ai te taru
tawhiti, te waikura métera, ara, ko te myrtle rust ki
Aotearoa. He mdma noa te kawe mai o te ngangara
ma te hau no whenua ke hei patu i te rakau. He
rite te mate ki te paura o te pua atua e ngawari
ana te rere mai i tétahi rakau ki tétahi atu, ma te
pa, ma te pupuhi o te hau ranei. Kei te horapa
haere tonu te mate o nga rakau Maori ki Aotearoa.
Kua kitea te ngau o te ngangara ki runga i étahi
rakau e kai ana i nga tipu. He orite tona ahua ki
te waikura, ara, he momo kowhai te tae, n6 kona
te ingoa myrtle rust.

Ko nga whanau Myrtaceae, ara, ko te
Pohutukawa (Metrosideros excelsa), te Rata
(Metrosideros diffusa), te Kanuka (Kunzea spp.)
me nga Manuka (Leptospermum scoparium), nga
rakau rongonui e noho morearea ana. Engari,
ko nga momo rakau kare pea e tino mohiotia
e te nuinga, ko tétahi momo Maire (Syzygium
maire), me te Ramarama (Lophomyrtus bullata)
(Clark, 2011). I ténei wa, e kiia ana e de Lange et
al (2004), tata ki te 29 anake o te Rata Moehau
(Metrosideros bartlettii) e toe tonu ana i te nga-
here. Ko te whakaaro o nga matanga putaiao, e
mate ana ngd Ramarama katoa maii Taranga-nui-
a-Kiwa ki Opotiki. E horapa haere ana te mate i
nga hau mahana. Koia te take e tere ngaua nei
ana nga rakau e te waikura métera i te Rawhiti.
Ki te noho noa iho tatou, téra pea, ka monemone
katoa nga rakau taketake péra i te Pohutukawa,
te Rata me te Manuka.

N0 tua atu i te ao kohatu te Kauri (Boswijk
et al., 2006). I konei ké te Kauri i mua mai i te
Maori. He rakau atua, he rakau tipua. Ko te
Kauri te matua o te ngahere. E ki ake nei étahi
o nga tohunga, nuku atu i te rua mano rima rau
te kaumatuatanga o étahi rakau Kauri e ora tonu
ana. Ka tipu ake te Kauri ki whenua ké hoki, ki
Malaysia, Taiwan, Philippines, Ahitereiria, Papua
New Guinea, tae noa mai ki Aotearoa. Ko te
rerenga kétanga o te Kauri e tipu ana ki Aotearoa
i éra e tipu ana i whenua ke, ko nga rau. He ahua
rahi ké atu nga rau o éra rakau, i énei o nga rau
o nga Kauri no konei.

Kua kitea e nga matanga putaiao he huarahi
e taea ai te Kauri te whakahaumanu, te whaka-
rauora. Kei te marama ratou inaianei he aha nga
taimomo ahuatanga o te mate nei, a, ka péehea
hoki tana peke haere i tétahi Kauri ki tétahi
atu. Hei ta ngd matanga rangahau i te ngangara
nei, kua marama haere ratou ki nga ahuatanga o
te mate Kauri. He ngangara ka piri ki nga ha o te
tangata, ka rere ranei i te hau. Ka ngaoki i te one
ki te kimi i nga pakiaka Kauri hei kai ma ratou.
Me péhea te rapu i te mate nei i roto i te one, na
te mea kare i te kite i étahi rakau ahakoa kua roa
pea e pangia ana?

Nga kitenga

E rima nga kitenga matua i whakaputa i te ranga-
hau. Ma énei tuhinga o raro nei e whakamarama
atu énei kitenga.

Parakau

Ko tétahi rautaki o te Maori hei awhina i te oranga
o nga rakau e mauiui ana, ko nga aratohu i roto
i nga purakau. Ko nga purakau he korero no

tua. Ka titiro étahi Maori ki nga puarakau hei
whai oranga mo te mamae o te ngahere. Ko étahi
purakau e korerohia ana mo étahi tipua me a
ratou mahi hei whai ma te tangata. Ma nga
purakau hei tohutohu étahi tirohanga, etahi
whakamaramatanga o te ao. E ai ki a Royal (20085,
paras. 2-3),

He maha nga korero tukuiho a te Maori ka tiki atu
inga tohu o te whakawhanau, te tipu o te rakau, te
mabhara, te hihiri, tae atu ki te whenua mémona hei
whakaputa i te aria o te orokohanga mutunga kore
nei. Ka mutu kei roto i nga tohutohu nei tauiratia
ai he ao hurihuri, e kore e mutu tana whanake.
He aria nui ténei o te tirohanga a te Maori ki te ao
whanui. Ko nga purakau nga korero mo te ahua o
te ao nei. Ma te hoki atu, hoki atu ki aua korero ka
mau. Hei nga wa whakahuatia ai nga whakapapa
me nga purakau, ka hangaia houtia ano te ao.

Ko te patai e pupu ake i ténei rangahau, me
péhea e whakauru ai i énei ahuatanga o nga
purakau ki nga mahi pttaiao? He nui nga korero
purakau mo te Kauri. N6 Te Roroa tétahi korero
tuku iho m6 te whanaungatanga o te Tohora me
te Kauri. T heke mai te Tohora ki Tangaroa. I heke
mai te Kauri ki Tane Mahuta. E ai ki te korero a
Hare Paniora (Te Roroa, Nga Puhi),

Ka ki ake a Tangaroa ki a Tane, “Mauria mai te
Kauri ki te moana.” Ko tana whakautu, “Kaore,
me noho te Kauri i runga i te whenua. Me waiho
te Tohora ki a Tangaroa, ki te moana.” Engari, ki
a raua tahi, ko nga tauriterite, ko te rahinga o te
Kauri, he tino nui rawa, he rite tonu ki te nuinga o
te rahinga o te Tohora. He mea ano, ko te papakiri
o te Kauri e péra tonu ana ki te kiri o te Tohora.
Ko te toto mai o te kapia mai i te rakau Kauri
he orite ki te hinu e puta mai ana i te Tohora.
(wakahuiatvnz, 2010, 10:30)

Na, ko te hononga mai o te moana ki te ngahere,
o Tane ki a Tangaroa. He maha nga whanau ka
waiho i te paraoa pehupehu me te hinu o te Tohora
kiraroiterakau, a, ka karakia. He rautaki téra hei
rongoa mo nga rakau e mate haere ana (Tiakina
Kauri, 2019).

Tohu

He maha nga tohu. Ko nga tohu o te whenua, te
moana, te ngahere, me nga manu. Ko nga tohu
mo te tangata, ko nga tohu rangatira me nga tohu
aitua. Ma te mataki i nga mahi a te whenua, te
rangi me te moana, e taea ai e te Maori te matapae
he aha nga nekeneke a nga ra kei te heke mai.

Ko tétahi rautaki ano, me kanohi homiromiro
nga hapori ki nga ahuatanga o te whenua kia
mohio ai tatou he aha ra kei tua. Ko nga tohu o
nga rakau, nga manu, me nga ika o te moana, koira
nga ara tika mo tatou. He tauira an6, ka mohiotia
whanuitia e te iwi Maori nga momo tohu o te taiao
hei nga wa e rite ana nga kaimoana. E mea ana,
ka timata te puawai a nga Pohutukawa, kua reri
te momonatanga o te kina.

Ko ratou nga mea tohu wawe mai i te rerenga
kétanga o te Taiao. E ai ki nga korero tuku iho a
Makiha, he tauira ténei,

Ko te hononga o te Pohutukawa ki te rangi, ko te
whett, ko Rehua. Koia te kaitohu o te wa e puawai
mai ana nga putiputi nei. Hei ta nga matanga
huarere, ma te taiao and e tohu ai nga ahuatanga o
te huarere e puta mai nei. Ko te Pohutukawa e taea
e ia te tohu mai ki a taua ka péhea te taiao mo te
ono marama kei mua i a tatou. Taka mai ana nga
rau me nga putiputi, he tohu téra e haramai ana
tétahi tau maroke. (Te Karere TVNZ, 2019, 00:30).

Rahui

Ko te rahui tétahi rautaki ma te Maori hei awhina
i te pakanga ki te ngangara. Ko te rahui he tikanga
ténei i heke iho i nga tipuna e pa ana ki nga ahua o
te mate. He momo tapu te rahui, hei whakawatea
i te taumahatanga o tétahi ahuatanga. Ko étahi
rahui he aukati i tétahi wahi kia kore ai e tango
i nga rawa o te wahi ra. Ko étahi atu rahui he
aukati i te wahi kia kaua e haere ki te wahi ra.
He whakattpato hei tiaki, hei awhi i te oranga o
Papatiaanuku. He rereké te kawenga o te rahui ki
téra hapu, ki téra hapu. Kei te hapu te tikanga ki
te whakatakoto rahui mo tétahi ahuatanga, take
hoki. Kua whakati rahui étahi o nga iwi ki 6 ratou
ake whenua hei aukati i te horapa haere o te mate.
I rahuitia ai e étahi iwi hei whakahaumaru i nga
rakau o te ngahere.

Karakia

Ka mamae te whenua, ko tétahi rautaki a nga
Maori he tuku karakia. He maha nga momo kara-
kia. He karakia mo te whakato kai. He karakia hei
tiaki i nga tamariki me nga mokopuna. He karakia
mo te po, mo te ata hoki.

He maha nga momo karakia e taki ana nga
Maori mo nga rakau mauiui. Pouri rawa atu nga
whanau Maori i te mate nei. He karakia ané mo te
wa taumaha. Ka karakia étahi whanau, kia tatahi
ai, kia tukaha ai, kia whangai i te hinengaro me
te ngakau. Ahakoa ka patu hoki te ngangara nei
i te wairua o te tangata, ma te karakia hoki hei

hiki i te wairua. Ko temahi a te karakia nei, hei
whakatau hoki i te mauri o te tangata.

Ko étahi karakia kia hono i te tangata ki te
ao wairua. Ko te mahi a étahi hapori Maori ki te
tuku karakia, hei hiki i te wairua o te ngahere. He
karakia mo nga mabhi kia arai i te toronga atu o te
ngangara nei ki wahi ké atu.

Mabhitahi

E rere ana te karanga o te Maori kia kakama te
kimi rongoa. Ko te mahitahi tétahi kaupapa matua
e ai ki te hunga i uiuitia e matou nga kairangahau.
Ko 6 ratou whakaaro, kahore ténei mate e pa atu
ana ki te Maori anake, ehara hoki ténei mahi ma
nga Maori anake, engari ma te ao whanui. Ko te
hiahia o te Maori, me honohono nga momo ropa
kia taea e te katoa tetahi rautaki tiaki i te kaupapa
nei te whai, ahakoa no hea te tangata, ahakoa ko
wali te tangata. He maha nga whakatauki e akiaki
ana i nga tangata ki te mahitahi. Hei tauira: nau
te rourou, naku te rourou, ka ora ai te iwi. Ko
tétahi an6: ma whero, ma pango, ka oti ai te mahi.
Ka puta mai te patai, me péhea tatou te Maori e
tihono ai ki nga kaupapa, nga rauemi, me nga
ropu kia mahitahi? Koia t6 te Maori hiahia. Ki
te kore tatou e mahitahi ki te whakatika i nga
raruraru e pa ana ki te taiao, ka roa ake te wa ki
te kimi rongoa.

Whakamutunga

E ai ki tétahi korero tawhito, tuia ki te rangi, tuia
ki te whenua, tuia ki te moana, tuia te here tangata.
Kei téra matauranga Maori, he whakaatu mai ki te
iwi Maori, he hononga to nga mea katoa.

Kotetino kaupapa o te tuhinga nei hei whakaatu
i nga rautaki a te Maori mé nga rakau taketake e
kainga ana e te ngangara. Kua whakaputaina mai
nga rautaki e rima nei; purakau, rahui, karakia,
tohu, me te mahitahi. I ahu mai nga rautaki katoa
i te matauranga Maori. Ahakoa, he rereké étahi
o nga ahuatanga mo ia rautaki, kotahi noa te
whakaakoranga ka puta i nga rautaki katoa—ko
te hononga o nga mea katoa. Koira te kitenga
matua o te rangahau. Na te mea, ko tatou nga
tangata o te ao tliroa, nga tamariki o te moana, o
nga roto, o nga awa, o nga ngahere hoki.

Ko te ngahere tétahi o nga tino taonga o te
Maori. Ki te kore e whakamarumaruhia inaia
tonu nei, ka ngaro atu moé ake tonu. Ko tatou nga
kaitiaki o énei taonga. He taniwha e noho ana i te
ngahere. Me péhea e aukati ai? He rakau onamata
nd mai ra ano. Anei nga rautaki a te Maori hei
awhina i te oranga o nga rakau. Kei rite 0 tatou
rakau ki te moa, ka ngaro.

TE ARA O TE MOA

Kuputaka

kauri dieback

myrtle rust

mate kauri

waikura métera

pua atua powdery spores
araunga kounga  qualitative
raraunga tatau quantitative

